
g 1.

Morbus ille, qui imprimis declaratur serosa ef-
fusione ad colummnam vertebralem, nuncupatur Hy-
drorrhachitis (v'dwo - §ieyic), spina bifida, seu Hy-
drops spinae dorsi (’éespaltener Riickgrat, Was-
sersucht des Riickgrates) (No. 1 pag. 392). Qua
morbi descriptione tam hydrops spinae dorsi, qui
sequitur inflammationem medullae spinalis, ejus-
que membranarum (Myelitis et Myelomeningitis),
cui quaevis aetas obnoxia, plerumque sine defor-
mitate vertebrarum, et sensu angustiore vocatur
Hydrorrhachitis acquisita, Hydrops spinae dorsi,
Hydrorrhachitis incolumis (No. 2 pag. 200); quam
innatum illud columnae vertebralis vitiam conti-
netur, quod ex anomalia crescentis fetus exortum,
fcre semper majorem vel minorem vertebrarum de-
formitatem secum ducit, et notione angustiore ap-
pellatur spina bifida, Hydrorrhachitis congenita,

, 1*

Hydrorrhachitis dehiscens (No. 2 pag. 200). Quo
de posteriore morbo animadvérsiones in hoc libel-
Yo exponuntur. Nomine spinae bifidae, s. Hydror-
rhachitidis igitur ubique ex auctoritate plurimo-
‘rum medicorum hi¢ morbus adumbratur.

.

§ 2.

In neonatis, spina bifida affectis, observatur
aliquo columnae vertebralis loco ex canali ejusdem
procidens tumor, cujus basis saepe duro margine
~0sseo circamdata apparet, atque in quo aperte flui-
dum continetur. Totum corpus, praesertim extre-
mitates inferiores talium infantium plerumque, mor-
bo progresso, macilentae atque tabescentes sunt;
corpore aut vix accrescunt, aut tardissime, valde-
que infirmi sunt (No. 3 pag. 277); infantes inquieti
sunt, atque perqmam saepeque vociferantur; tum
fere assidna diarrhoea laborant ac neque lotium
neque alvam retinere queunt; nonnunquam {amen
infantes bene nutriti, robusti etalacres sunt. Tem.’
pore insequente non sine molestia pedibus Ince-
dere possunt, aut saepenumero paralysi inferiorum
extremitatum prorsus impediuntur, quominus in-
grediantur; spgsmis et convulsionibus plerumque
aegroti procedente morbo corripiuntur. Morbo le-
niter progrediente tardeque accrescente, paullatim
illa incommoda apparent, tumor lentissime incres-
cit; acgroti graviter deflent dolores capitis, crebro
vomitant, animi deliquium patiuntur atque epilep-

ticis convulsionibus convelluntur. Etiamsi '-ol.
nunquam observatum est, morbum nullam habuisse
vim in animi ingeniique cultum hominis affectf
(No. 4 Tab. 64), immo potius alacritatem animi sa-
tis magnam atque ingenium praematurum fuisse
(No. 5 Bd. VI. pag. 28), tamen infitlandum noa
est, animi cultum talium hominum saepe exiguum
et vilem esse.

N - §3 .- .

Ut diversus est mali gradus, ita etiam tumoris
forma atque magnitudo diversa; saepissime invenie-
batur tumor globosus, ovatus, oblongns, nonnun-
quam adeo cordis speciem referens (No. 6 Abth I.
pag. 229), et bipartitus (No. 4 Tab. 64). Magui-
tudo tumoris plerumque medium tenet inter par-
vulam nucem atque ovum anserinum, neque tamen
.observationes desunt, ubi tumor adaequabat magni-
tudinem capitis infantis atque vel major videbatar,
ita ut partui obsisteret (No. 7. Bd. XXII. Stiick 22
pag: 351. No. 34 pag. 256). Sese representat tu-
mor basi subinde angusta, ut pedunculum referat,
plerumque autem basi lata, mollem satis elasticam,
et si membranae tumoris tenuissimae sunt, vel cu-
tis, in tumore omnino deficit, pellacidums; aperte
sentitor in illo liquoris alicujus fluctuatio. Ple.
rumque -tardissime increscit tumor, neque per se
ipse dolores aegro excitat, vernmtamen si quis ma-
nu eum comprimit, ille movebit atgrotanti sollicl-

’

tudines, dolores, convn‘siones; gquapropter etiam

dorso infantes incumbere nequeunt (No. 8 pag. 139).

Ex animadversionibus Camperi et Henrii cooper-

tns fuit interdum tumor tantum membranis medul--
lae spinalis (No. 9 pag. 356), saepius tamen tumor

etiam communi corporis tegmento, arctissime cum
membranis medullae spinalis conjuncto, tegitur

(No. 10 pag. 179). Tumor initio quidem subrubi-

cundo colore, pingitur aliquando venis turgidis in

superficie, dein cuti concolore (No. 11 pag. 195).

Neque tamen observationes desunt, tumorem statim

principio morbi immutata cuti tectum fuisse (No.

12 pag. 45), aui discolorem apparuisse (No. 13

pag 647). Nonnunquam etiam cutis aliquo tumo-

ris loco deest, atque ibi perpetuo sicuti ex ulcere

-humor percolatur (No. 2 pag. 210); interdum di-
‘rumpebatur tumor, quo facto hwmor magis minus-

ve effluebat. ' Inter respirationem tumor saepius

et angetur et detumescit; neque clamore, tussi, a-

lifsque corpori‘s intentionibus non incréscit; dimi-

nuitur, aut plane evanescit tumor, si premitur, sed

statim, ubi premi desiit, denuo apparet.

§ 4.

Tumori inest serosus atque pellucidus humor,

qui similitudine haud alicnus est ‘albumini ovi di-
Iuto et coagulari potest (No. 10 pag. 179); attamen
-etiam reperiebatur turbulentas, subflavus, pituito-
sus, sanguine vel pure intermixtus atque perquam

foetidus. Cujus humoris locus est inter piam matrem
¢t duram matrem medullae spinalis, saepius tamen in-
ter piam matrem et tunicam arachnoideam, quam inter
arachnoideam et duram matrem; interdum simul utro-
que loco (No. 9 pag. 363). Singularem casum obser-
vavit Staffordius (No. 5 Bd. VI. pag. 27), ubi hu-
mor disjunctis cellulis vel bullulis inclusus erat;
alium ‘Portalius (No. 9 pag. 353) videbat, ubi hu-
mor canali, teniuscula membrana formato inerat,
qui in ipsa medullae spinalis substantia inde ab
infima parte versus cervicem exibat, quo loco ca-
nalis paullatim angustior factus, denique omnino
coibat. At saepius centralis quoque canalis me-
dullae spinalis, qui ceteroquin humano in corpore,
- saltem post partum clansus est, continet humorem
illum congestum (No. 1 pag. 396). Crebro com-
plicata est spina bifida cum hydrocephalo, quod si
accidit, humores inter se communicant sibique re-
spondent, ita ut presso columnaec vertebralis tu-
more capitls tumor adaugeatur, atque inverso
modo, :

§ 5.

Ex auctoritate Flecischmanni (No. 14 pag. 11)
tres sunt gradus imperfectac spinae dorsalis for-
mationis, qui in spina bifida animadvertuntur; ex-
{remo gradu omnis vertebra, .inimo vel corpus, in
duas partes laterales fissa est; proximo ambae ar- -
cus partes magis‘minusvc imperfectae sunt, ita ut

arcum constitnere vix valeant; tertio denique éra.
du illae partes laterales perfecte quidem formatae
sunt, at in media parte se noniangunt. Cujus de-
formitatis priores ambo gradus multo rariores ob-
'veniunt, neque fere reperiuntur, wisiuna cum aliis
formationis vitiis perniciosissimis, quapropfer in-
fantes aut jam exanimati nascusitur aut, quum pri-
mum in lucem’ editi sunt, emoriuntur. Tertius
grat‘lus creberrimus est, ‘et nisi permultas corri-
_puit vertebras, infantes satis diu vita fruuntur.
Perravo investigabatur parvulam, magnitudinem pi-
si referems foramen in vertebris, ex que tumor
quasi, pedunculo insidens eminebat. Quos casus
verisimile est habendos tales, in quibus ex obser-
vationibus nonnulis spina bifida post partum orta
est (No. 15 pag. 33), contra ex aliis contemplatio-
nibus hydrorrhachitis acquisita nullum " offert tu-
morem , ‘i“i quidem externe contrectari potest,
quum, morbo sese postero vitae tempore excolen-
te, quo vertebralis canalis jam clausus est, non
tam magna fluidi copia colligi, neque ossificatio
tantopere affici possit, ut fissurae vertebrarum exo-
riantur.

§ 6.

Fissura, quae est in columna vertebrali, ple-
rumque oblonga aut subrotunda conspiciebatur, at-
que occupat aut unam tantum, sive plures verte-
bras — spina bifida .partialis s. incqmple’ta;/aut,

v

quod tamen rarissime videbatur, sese extendit per
onmes vertebras — spina bifida totalis s. completa;
perraro etiam binis scjunctis locis columnae vers
tebralis simul animadvertebatnr (No. 16 pag. 448).
Frequentissima morbi sedes est in vertebris lum-
borum, idque ibi, qua parte ultima lumborum ver-
tebra ¢um osse sacro coit — spina bifida lumbalis ;
haud ita crebermorbilocus estad vertebras dorsales,—
spina biﬁdft dorsalis,quo casusaepe etiam fissurae ver-
tebrarum lumborum exstant; rarissimus ad vertebras
cervicis — spinabifidacervicalis, et quidem plerumgue
non sine hydrocephalo; aut ad os sacrum — spina bi-
fida sacralis; aut ad ossa coccygea, ut contenditur
(No. 18 pag. 56) — spina bifida coccygea. Exempla
collata invenire licet (No. 17 pag. 135 No. 9 pag.
3675 No. 18 pag. 57). Bis tantum observatum vi-
detur, omnem columnam vertebralem fissam fuisse,

qui quidem casus literis mandati sunt (No 19. No.
20 pag. 185).

§7.

In _spin}l bifida raro reperiebatur, ut medulla
spinalis prorsus naturali statn sese habetet; saepe,
ubi tumor est, medulla exit aut infra tumorem rur.
sus sese monstrat. Quod priorem ocasum spectat,
organa, quae infra tumorem sita sunt, ex senten-
tia Joannis Burnsii (No. 13 pag. 647) minusculis
nervorum ramis sustentantur, qui ex interiore sac-
ci tumoris superficie proficiscuntur. Non video,

- quod ‘meae opinioni repugnet, contendens, tali in
casu accumulationem se tenuisse in canali centfali
medullae spinalis, qui alioquin apud homines oe-
clusus est, qua re medulla spinalis tantopere ex-
tendebatur, ut ad interiorém sacci superficiem, si-
cuti tenuia filamenta dilaberetur , mdeque ramos
nervorum emitteret. Aliquando etmm universa me-
dulla spinalis tenuiorem 'se oculis obtulit, quam
norma status postalat; interdum quoque tamquam
bullulis aquosis obsita erat (No. 21 pag. 213). To-
tins medullae spinalis commutationes in spina bi-
fida non tam saepe incidunt, quam tantum ad lo-
cum tumoris; etenim hic medulla inflammata, cras-
sior aut spissior erat, quam plerumque ejus natura -
est, nonnuquam emollita aut in pituitosum seu puru-
lentum humorem soluta (No.5 Bd. VI. pag. 27). Ad-
dendum mihi praeterea videtur et ipsam medullam et
nervos inde propullalantes sua sede saepe’dimotos
et distortos intra tumorem offendi (No. 11 pag. 196).

§ 8.

Spina bifida saepe annexa inveniebatur alus
- morbis, creberrime hydrocephalo ita ut nonnullis -
medicis placeret contendere; spinam bifidam ubique
hydrocephali sequelam esse. (No. 5 Bd IIL pag.
21.) Neque tamem experientia hanc sententiam sta-
biliri patitar. Singulares ejusmodi casus excripti
sunt (N. 22 Stiick 1 pag. 26. No. 23 Bd XXXV,
H. IL pag. 240 atque apprime No. 5 Bd. VL pag,

24). Quam saepissime cum spina bifida simul sunt
valgi., Quae res manifestatur sublata vi nervo-
ram in extremitates inferiores; nam ex sen-
tentia jam antea pronunciata medalla spinalis, ubi
tumor est, magis minusve destructa, adeoque vel
omnino desideratur, atque spinae bifidae sedes
quum plerumque ad inferiorem columnae vertebra-
lis partem cernatur, praesertim pelvis organa at-

" que extremitates inferiores paucitatem nervorum

. experintur, qni quidem nervi praeterea originem
ducunt ex depravato medaullae spinalisloco. Inno-
tuit Brechetio (No. 24 Bd 56 St. 4 pag. 59) spina
bifida sacralis, ubi sinistrae inferioris extremitatis
musculi omnino deerant. Idem versus latus tumor
ad ‘os sacrale sese conformaverat. Carus (No. 6
Abth. 1. pag. 227) morbum nostrum simul cum her-
nia medullae spinalis et valgis observavit. .Ngque
indigemus exemplis, quibus hic morbus in conspec-
tum veniebat fissis aliis corporis partibus, ut la-
biis, palato, palpebris (No..1 pag. 396), Malo al-
tiorem in gradum evecto crebro pudenda externa,
vesica, anus deficiunt (No.25. No. 6 Abth. IL pag.
110. No. 7 Bd. XVIL. St. XI. pag. 176); in casu
priore (No. 25) simnl ambo renes aberant. Umbi-
licalis quoque hernia cum spina hifida nonnunquam
cernebatur, ut in casu laudato Faberi. Waltero,
professori nosiro clarissimo, hujusmodi est prae-
paratum, in quo anus deficit, valgus adest, scroti ru.
dimenta tantpm exstant, simulque spinae bifidae
conjuncta est satis magna hernia umbilicalis,

g 9.

* Recentioribus demum temporibus opiniones ve-
" terum medicorum , qui causam morbi indagabant
mox in perversa matris imaginatione (No. 11 pPag-
201), mox in abnormi serosa accumulatione intra
canalem columnae vertebralis ‘No. 9 pag. 378), mox
in primitiva vitiosa ossium formatione (No. 11 pag.
204; multis modis infractae sunt atque utpote quae
v'lefendi magisque stabiliri non possint, satis de-
spectae jacent. In co autem fere omnes reczntio-
ris aevi medici.ad unum consentiunt, spinam bifi-
dam inter morbos referendam esse, qui ex maxime
primis vitae temporibus originem trahunt atque pe-
nitus cum processu conformationis fetus cohaerent,
" ejusdemque ex anomalia pendent,- Quum valde si-
milis sit structura et functio velamentorum medul-
lae spinalis tegmentis cerebri, inde colligere lice-
bit, hydropes capitis et spinac dorsi, quod attinet
originem aique aetiologicam rationem', tantum mo-
dificationes habendos esse unius ejusdemque mor-
bi solisqne rationibus, quae ex vegione locoque
morbi pendeant, diversos esse. Qua ex re forsan
etiam explicaii poterit crebra complicatio spinae
bifidae cum hydrocephale (No. 1 pag. 392). Ve-
Tum tamen licitum quum nobis non sit, phacnome-
na aegritudinem prodentia intra vitae fetus spa-
tium contemplari, quumque commutationes forma-
fionis et formae .ex mounstrositatibus vitiisque for-

.

mationis post editum fetam tantum cognoscere pos.
simus, utique ea, quae nos quidem comperta habe.
mus de progredienti conformatione fetus vitae, sa.
ne arctis limitibus circumscripta. sunt. Hanc ob.
rem quum natura de primis organicis processibus
nobis lucem tam acriter non sinat affulgere, nihil
fere afnpl’n‘us est, quod enarrare possumus de mor-
~ bis fetus, nisi innata .vitia neophytorum cansam ha-
bere in travsitu impedito ad altiorem formationis
gradum, ita ut fetus, quod spectat eundem perti-
nentia organa, priore quodam atque inferiore gra-
du subsistere coactus sit (No. 26 pag. 20. No. 27
pag. 108). Ultra propositos limites egrediendum
nobis esset, si perfectum formationis processum
fetus, prout experientia atque labores auctorum -
huic. rei lucem hucusque adsperserunt, in omnes
partes comitari vellemus, praesertim quum praesu-
mere possimus, lectoribus benevolis haecce non
ignota esse; sed mescio an supervacuum sit, ut
eae res inducantur, quae huncce .morbum eo re-
spectu attinent, quo diversi gradus commonstran-
tur, in quibus formatio medullae spinalis prohibo\‘ ’
batur. Ceteroquin allegamus lectores ad Burda-
chii librum laudatam. Tta in animantibus, ut in
plantis germinatio omnino incipit ex formatione
pracmollis massae, quae medium tenet inter flui-
dum atque solidam, subcana, albens, aut paene de-
color et pellucida, appellatur organica protomassa,
atque contemplanti ostendit globulos et gelatinam.
Gelatina videtur primum et principale, nam in ea-

dem paullatim augentur globuli, donec organica fi-
gura prodit. Recens organicum corpus aut forma.
tur ex globulis primitivis (Keimkorn), aut ex ovo;
priore ratione corpus directe ex organica proto-

massa enascitur, nam globulus primitivas ortus est »
ex uno aut compluribus globulis in gelatina; alte-
ra ratione formatio embryonis efficitur ex membra-
naceo quodam, membrana primitiva (Keimhaut),
quae ipsa ex organica protomassa prodiit. Mem-
brana primitiva “diffinditur in laminam externam
seu serosam et in laminam internam seu mucosam.
Ex lamina serosa se evolvit nervorum, musculorum,
ossium systema et cutis ‘embryonis, ex lamina mun-
cosa contra sese expandit systema membranarum
mucosarum; intra utramque laminam cor cam sy-
stemate vasorum tamquam intercedens membrum
(No. 35 pag. 408 seq.). Bensibile organum cen-
trale initio exstat ut humor proprio velamento in-
clusus, ex quo versus peripheriam solida substan-
tia tamquam praecipitatum, constans fuscis globu-
lis, qui lucida et glutinosa massa cohaerent, secer-
nitur. Abnormibus casibus celumna vertebralis in
humanis embryonibus magis minusve perfecte se
evolvere potest,' dum sensibile organum centrale
tamquam humor perstat, neque unguam ad solidam
formationem pervenit (No. 9 pag. 172). Accumu-

lationes aquae in cerebro et medulla spinali neo-
natorum, in quibus haec organa tenues tantum la-
minas efficiunt, habendae sunt aliqua saltem ex
parte tales, quibus abrormem in modum gradus

formationis subsistere coactus est (No. 9 pag. 260).
Paullatim sese firmins evolvunt funes medullae spi-
nalis laterales, atque in media linea secedunt, ita
ut fissura oriatur. Tum medulla spinalis non am-
plius tubi’, sed semicanalis specienf prae se fert,
qui versus processus spinosos apertus est. Tali
modo se res habet in humano embryone fere ab
exitu secundi mensis usque ad quintum, atque il-
la, quae in infantibus occurrit, fissura ad poste-
riorem superficiem medullae spmahs ea ratione ex-
plananda est, ut insistere coactus sit fetus in hoc
formationis gradau (No. 35 pag, 420 seq.), In prio-
ribus tantum tribus vitae embryonis mensibus me-
‘dulla spinalis tam longa est, quam omnis colum-
na vertebralis, fere in guarto sive quinto ‘mense
minus crescit, quam columna vertebralis, ita ut
septimo mense ad infimam, sed nono ad supremam
tantum vertebram lumborum tendat. Si in meona- -
tis inferius sese illa extendit, tum haec est impe-
dita formatio , quae saepenumero cum hydrorrha-
chitide connexa est. Etiamsires, secundum expe-
rientiam hucusque conciliatam nondum ad. liquid'um
perducta est, constitutionem cachecticam parentum,
inprimis matris, aetatem grandem, ebriositatem seu
vinolentiam, quae parentes tenet, vitiosos fetus si-
tus, arctam constrictionem abdominis intra gravi-
ditatis tempus atque alia ejusmodi aliquantum ad
excitandum hunc morbum posse conferre (No. 28
pag. 95), attamen fortdasse omnia illa, quorum
mentio' facta est, copiosis casibus habendae erunt



causae gravissimae , quae morbum illum movere
possint, ;

§ 10.

Maximam omnino vim hic morbus exercet tam in
vitam individui, quam in functiones variornm organo-
rum, Nam quum perpetuus sit humoris pressus in
medullam spinalem in qua organicae commutatio-
nes fiant, nervi ex loco affecto atque infra enndem
excurrentes functionem suam non bene peragunt
ac denique paralgsi corripiuntur. . Morbo igitur in
dies magis invalescente sive jam statim principio
acriter incipiente, praesertim abdominis organa et
inferiores extremitates afficiuntur, propterea quod
plerumque accumulatio penitius in lumborum re-.
gione insidet. Unde etiam macies totius corporis,
imbecillitas , difficile iter vel absoluta inferiorum
extremitatum paralysis, incontinentia urinae, simi-
liaque.

In prognosi statuenda praecipue haec momen-
ta respiciamus:

§ 1L

Ante omnia explorandum est, quousque mor-
bus jam incesserit, nam in acrioribus hujus mali
casibus infantes aut jam' mortui nascuntur, aut
MoX postquam lucem adspexerunt denascuntur. Cu:
jusmodi casus, saepe adhuc cum aliis formationis

vitiis compliciti, si tumor permagmus est, imped;.
mento in partu sunt, neqile un'quam admittunt me-
liorem conditionem, neque morbum subsistere pa-
tiuntur. At ubi malum leniore gradu unam vel
duas', quod maximum est, tres vel quatuor verte-
bras ingressum est, accidit, ut infantes non solum
complures annos in vita degant, sed etiam perfecta
sanitas expectanda sit, modo aegroti ceteroquin
prosperis rebus utantur, atque consilio. suo con-
venienter se gerant. Neque omnino, raritati tra.

- dendum est, ubi infantes dec¢imum, -ad decimum

tertium annum aﬁting'unt, ‘adeo iis in casibus, ubi
medici deerant, aut malum insanabile habebatur ac
nullom fere auxilium latum est. Quod probatur
casu Burnetii (No. 7 Bd. XIII. Stiick 22 pag. 345). -
Rarius perveniebant aegroti ad vicesimum usque
annum, atque unicum exemplum, nt mihi quidgny
innotuit, adduci potesf, ex quo homo quinqungesi-
mum annum ahsolvit (Neo. 3 pag. 283.

\

§.12.

/

Practerea contemplanda est morbi sedes;
causis facillimis intellectu manifestum est, tumo-
rem quo altius ad columnam vertebralem locum

habere, eo magis perniciem imminere.

. g 13

Atque insuper facies tumoris gravissimi est
‘ 2

momenti ad prognosin constiteendam; etenim si
membranae tumoris jam ruptae apparent, (No. 29
. pag. 573) aut si vel tamor inflammatus est, spes
sanitatis recaperandae, aut saltem melioris condi-
tionis magis dubia est, quam si tegmentorum tu.
moris incolumitas \ exstat, phaenomenaque inflam-
mationis absunt. Nam id inprimis maximoperé ni-
tuntar recentiores medici propulsare, ne altior in-
flammationis gradus in tamore existat, mam plari-
mis ex observationibus, etsi medici accomodatissi-
mum auxilium. tulerint, illa inflammatio- nen solum
" sanationi obstabat, verum etiam_ confestim exitium
adduxit. “Attamen  ommibus in casibus, ubi arte
nostra 'auxilium fetretur, valde necesse fuit adhae-
siva inflamatio (No. 30 pag. 318). Eadem-diligen-
tia probibenda est ruptura spontanea, quae plerum-
que mortem afferebat. Quamquam nihil contradi-
' cendum est adversus illas observationes plurimo-
rum atque aestimatorum auctorum, attamen semper
admirabile atque memoria dignum, in paucis illis
casibus cognitis, ubi sola natura hunc morbum sa-
nabat, naturam duas periculosissimas rationes ele-
gisse, acrem inflammationem et rupturam tumoris.
Tta ex narratione Camperi (No. 9 pag. 376) hy-
drorrhachiticus tumor’in homine viginti annos . na-
to, qui propter alium morbum vetitus fuit lectum
deserere, ad superliciem gangracnosus fuit, atque
rumpere volebﬁt, quum practer omnem expectatio-
nem omnis humor absorheretur, extensae membranae
conciderent, et tantum turpis clicatrix remaneret.

Simili modo Ferris (No. 9 pag. 376) videbat spinam
bifidam pueri tredecim annos nati, quae inter fe.
brim putridam rumpebat; per nonnullos dies aquo-
sus humor emanabat, aegrotus plane sanitatem a-
deptus est, neque tumor unquam denuo apparuit.

§ 4.

In prognosl etiam animus advertendus est ad
conditionem virium; nam quo magis emacerati at-
que ‘infirmi infantes sunt, eo pejor prognosis erit.

§ 15.

Quod gradum formationis impeditae attinet,
pronus sum ad opinionem, posteriores dnos me-
moratos gradus impeditae formationis potissimum
esse (§ 9), qui inter res alioquin prosperas imelio-
ri prognosi locum fribuunt. ,

§ 16.

Ex complicationibus, qunae, nt apud quemque’
alium morbum, ita etiam apud hunc, de quo disse-
rimus, prognosin magis infaustam faciunt, praete-
rea vero in spina bifida saepe ejusmodi sunt, ut
. vita diutius sustentari nequeat, hydrocephalus ¢o.
piosius tractanduws nobis videtur, quum plerique me-
" dici hanc complicationem plane imsanabilem diju-
dicent. Etiamsi'experientia edocemur, infantes ubi

A 98

haec complicatio qualemcunque altiorem gradum-
nacta fuerit aut mortuos nasci ant mox. vita exce-
dere, tamen plura exempla manifestant, infantes,
ubi malam lenius fuit, non solum diuntius, quam
speratam erat, vixisse, sed P. Ghidella (No.5 Bd.
V1. pag. 30) casum affert de infante trium dierum,
cujus in sexta vertebra cervicali satis magnus tu-
_“mor erat, qui humorem suum aperte cum hydro-
cephalo’ communicabat, quum tumor pressis fonti-
culis capitis incresceret; ejusdem infantis extremi-
tates ipferiores paralysi’ affectae atque atrophae
erant. Fomentationibus adstringentibus atque se-
taceo per basin tumoris perdacto, sanatio perage-
batur et infans robustus alacerque evadebat.

§ 17.

Simili mode non judicandum est, morbum i~
sinabilem esse, si oriebatur paralysis inferiorum:
extremitatum, incontinentia urinae alvique dejectio
nis, aut tumoris ruptura; multo minus antem fas
est Burnsio assentiri (No.13 pag. 647), qui in ta-
libus casibus quodque conamen ad statum aegroti
leniendum dissuadet. Etenim non solum hujusmoedi -
casus in sanitatem exibant, verum infantes etiam
fterum nanciscebantur usum paralysi affectorum
membroram. Hue referendae sunt  observationes
Bezettii et Probartii (No. 5 Bd. VL. pag. 29), quo-
rom -alter in bienni infante spina bifida lumbalj
laborante, cujus inferiores extremitates paralysiaf-

fectae erant, prospero eveniw piinctionem fecit,
postquam fortuito atque sine incommodo antea alj.
- quando tumor raptus fuit. Alter, Probartius, que-
que sanabnt spinam bifidam lumbalem punctione
mox postquam infans genit/us fuit; quo etiam in
casu infans paullatim recepit usum inferiorum pa-
ralysi affectarum extremitatum,

s -
B §18. . . /

Quibus omnibus ex ‘rebus sequitur, assentien-
&um esse plerisque medicis, qui hujus morbi prog-
nosin ambiguam atque incertam constituunt, quo-
niam radicalis sanatio omnino rara evenit atque
nonnunquam valetude talium individuornm paralysi
. inferiorum extremitatum; urinae alvique dejectio-
nis incontincntia, at«iue manca ingenii conforma-
tione impeditur. Nihilominus tamen desunt exem-
pla, ex quibus post lfrecqx;ciliatam sanatiopem mor-
bi tam corporis quam ingenii conformatio laetum
in modum pregrediebatur, ac samitas incorrupta
erat. Quocirca recentioribus observationibus ad-
juti non solum repugnamus opinioni Burnsii, Gir-
" tanneri aliorumque, si morbum quavis ratione le.
talem jud}cant, sed etiam arbitramur, prognosin
non in omni casu tam infaustam esse statuendam,
ut Richterus, Samuel Cooperus, Goldsius aliique
volunt , qui quidem hune m?rbum ex iis censent
esse, qui sanari vix queant. Sanitate effecta tumor
collabitur , saccus corrugatur, condensatur atque

in modum vacui marsupii dependet, quare medulla
spinalis tuta est adversus quamque externam vim,
Nonnunquam ,qnoqxlxe_ cernebatur spinae dorsi fis.
sura substantia cartilaginosa clausa (No. 5 Bd. VL

pag. 29).

. .19

Perfetta spinae bifidae sanatio postularet:
I., ut amoveatar accumulatus humor,
IL ut tollatur morbosus exsudationis pro-
. cessus, ' ’

" . 1L wut claudatur fissara vertebrae.

Sola vis naturae medicatrix efficere valet, ut
fissura spinae dorsi claudatur, siquidem hoc massa
cartilaginosa accidit, neque ars quidguamadjuvare

- potest, nisi quod noxias res, quaé hoc opprimere B
possint, arcet, Quoniam autém plerumque in sa-
nanda spina bifida fissura non massa cartilaginea
clauditur, sed condensato atque corrugato sacco
tantum expletur, etiam ad tollendum morbum prio- .
res duae indicationes tantum locum -habent, -

Ad hunc¢ finem assequendum, quemadmodum

. ,ex historia morbi elucet, diversissimae actionis me-

thodi pr‘opo}sit'ae atque etiam exsequutae sunt, sed
tam ex magno earum NUMero, quUam ex variis opi-
vionibus, quas medici de usu variarum methodo-
ram in'medium protulerunt, concludere possumus,
eventum raro faustum fuisse, atque indicationes

singulis methodis constitutas nequagquam certas

esse. Igitur opportunitas incidere videtar. subti.
lins perlustrare singulas methodos et quantump
theoria experientiaque de hoc morbo facta permit-
tunt, quam arcte fieri potest, indicationes circum-

scribere.
Curatfo aut pzylliativa aut radicalis est,

§ 20.

Pa]li;tiva curatione spectatur, ut aegroto leva-
men afferatur, dum, quantum quidem fieri potest,
. symptomata mitigantur , vires vsnﬂ'ulciuntur, atqué
quaevis'irritatio insultatioque tumoris, quae facilli-
me peru,ulum fert, ac citum incrementum ruptura-
que tumoris prohibetur. Haec curatio, qua nimi-
ram vita diutius sustentari, immo ¥a nonnullum
per tempus satis secunda valetudo aegroto compa-
rari potest (fVo 31 Stiick V. pag. 1006), nunquam
autem perfecta sanitas efﬁojtur, per se in fis tan-
tnm casibns indicata esse potest, ubi radiealis cu-
ratio aut omnino aut propter circumstantiam rerum
in a»liqllantlllll modo temporis contraindicata est.

Primum hac in ‘cm'ationeVsym.ptomata,respi-
cienda essent, quac aut gradu aut pertinacia peri-
culosa fieri possent, Magna virinm defectio, ma-
cies, diarrhoea, convulsiones, paralysis ex com-
munibas therapiae praceeplis (lagitant accommoda-
{a interna exterpaque remedia; etiam complicatio-
nes, si quae exstant, quandoquidem sanabiles sunt,
condacentem curationem dcsitlerant. In tumore

\

adhibebuntur ex auctoritate Cari (No. 29 pag. 573).
plagulae -vino, spiritu serpylli atque id genus frri-
gatae, quae fascia circulari adstringuntur, aut tegi-
tur tumor ex auctoritate Walteri.capsula e lamel-
lis facta (blecherne Kapsel), quae linteo carpto ef-
ferta, tumori accurate inhaeret. Cujus capsulae, si
paullatim magis magisque linted carpto adimpletur,
etiam ad compressionem usus venit. Si inflamma-
tio tumorem incessit, antiphlogistica aut remedia
derivantia severe adhibenda sunt, prout quidem in-
flammationis gradus conspicitur. Rupto tumore
primum quidum simplex plagula wutilis erit.

Multo gravioris momengi est curatio palliativa,
siquidem eam conjungimus cum radicali, atque hic
quovis in c:‘magis minusve illa in usum vocan-

~da est, : ’

§ 21.

Radicalem sanationem - medici efficere studue-
‘rant ¢ " x

1. Remediis pharmaceuticis; huc pertinent di-
uretica et laxantia, inprimis Digitalis et Calomel.
Etiamsi Richterus nititar, haec remedia per setam
in spina bifida parum proficere, quam in hydroce-
phalo (No. 3 pag. 284), tamen ex recentioribus ob-
servationibus Goelis manifestum fit, illa remedia
contra hydrocephalum efficacissima’ esse. Neque
tamen eorum vim in nostro morbo tam exiguam
ess¢ putandum, dummodo conl ungantur cum pres-

-~



sione, punctione aliisque curandi methodis, ut ver.
bi causa Burdachius probat (No. 5 Bd. VI. pag.
29), qui haec remedia in punctione prospernmo
cum eventu suppeditabat. :

2. Fonticuli ad utrumque latus basis tumoris,
‘attamen satis remoti ab basi, ne tumor ipse inflam-
" matione atyue e.xnléeraﬁone corripiatur, commen.
dati sunt ab Richtero (No. 3 pag. 284) attamen
quantum quidem scimus, etsi complares medici
huic suasioni valde favent, eventus spem non ex-

»

plevit.

3. Compressio tumoris. Eadem non solum tu-
mor reprimitur atque adversus externam vim de-
fenditur, sed etiam tnmoris parietes plus minusve
‘irritantur, ita ut'inflammatio, atque per eandem ra-
dicalis sanatio produci possit. Gradus compres-
sionis quum plane ex arbitrio medici pendeat, “at-
que semper singulari cuidam .casui accommodari
possit, itaque ejus vis tamquam nocivae potentiae
vix animadversiohe digna est. Procul dubio illa
grav;smmum ad spinam bifidam sanandam remedium
esset, nisi experientia edeceremur, rarissime eve-
nisse, ut ille adhaesivae inflammationis gradus in
membranis tumoris eliceretur, qui ad hunc finem
imaxime necessarius est. Ifaque in longe plerisque
casibus auxilium compressionis solum palliativum
es\st,' et in eo. continetur, ut externa quaeque vis
ab tumore arceatur (No. 10 pag. 81).

Contraindicata est; a.) in multis casibus com-

pressione, etiamsi maxima vigilantia fit, vehemen-

tes convulsiones aut animi deliquia - excitantur,
praecipue si tumor jam solito major est, rarius in
parvis tumoribus. Hic vehementi irritatione tantum
detrimentum faceret.

b.) In complicatione cum hydrocephalo, quum
presso tumore humor in caput detrudatur, quo fac-
~ to pressus in_cerebrum major foret.

c.) Ubi tumor inflammatus aut excoriatus est.
d.) Ubi ruptura tumoris orta est. \

e.) Omnibus in casibus, in quibus omnino ra-
dicalis sanatio contraindicata est, ut:

") malo jam late evagato,

£.) si complicatio cum morbis insanabi.

_ libus exstat, ‘ v

72 si imbecillitas et macies hominum ma-.
xima est.

Compressio fit plane ex praeceptis, quae in
hernias valent (No. 1 pag. 397). Per longius tem-
pus continuum adhibenda atque sensim moderate-
que intendenda est. In parvulis infantibus opti-
' mum erit excavatum, in cavo molli linamento ex-
pletum emplastrum, quod- quidem "non jrritat, et
firmatur emplastro adhaesivo atque fascia circulari.
Qua re non solnm quivis noxius pressus, si infans
-Sese in le¢to impatienter jactat, ‘prohibetur, sed
ctiam continua frictio, quae vestimentis fit, praete-
rea etiam. sordes excrementorum, quac facillime in.

flammationem et excoriationes efficlunt. Simul ¢y-
mor, ut’ necessarium est, suﬁ'ulcltur et retinetur,
atque, rebus ceteroquin prosperis, etiam irritatio-
ne adhaesiva illa inflammatio -efficitur, quam radi-
calis sanatio insequi potest. In paulo nalu majo- "
ribus infantibus usui probabili esse potest exca-

vata pila. — Compressio interdum efficacior est,

si simul linamentum vle'n‘ib‘us a,dstringentibus irri-

gatur,

- A permultis medicis compressio praedicatur,
neque experientia eidem detrectat laudem utilita-
tis. - Etsi raro radicalem sanationem protulit, mul-
to rarius, quam 'oi)eratio, iamen ex usa compres-
sionis non illa timenda sunt phaenomena, quae
n&nnnnquam ex operatione. [Itaque compressio di-
gna est, quae in omnibus caslbus, ubi sanatio mon
desperanda est, prius admovedtur, quam ut refa-
glum sumatur ad operationem, ad quam dinerhﬂo
nostra jam devenit,.

4.) Operatione spinae beﬁdae spectatur, ut tu-
mur amoveatur, atque morbosa secretio, inflamma-
tione adhaesiva in auxilium vocata, extinguatur.

Methodi sunt hae:

a.) Labonnius quinque parvas scardicatxones
ad utrumque latus marginis tumoris in spina bifi-
da cervicali insccuit. Scatebat ex illis per octo
. dies flavus humor, dehinc apparuit exanthema sub
forma parvularum pustularum, quae in pus trans-

ibant. Tumor plane evanuit (No. 7. Bd. X1V, Stiick

13 pag. 206). ‘Relinquendum est observationibus
abhine imstituendis judicium, nam quidquam com-
modi ex illa methodo ad sanandam spinam bifidam
‘enpscatur, quum -hucusque non solum illud cona.
men unicum sit, verum etiam enarratio morbi tam
manca atque imperfecta publici juris facta est, ut-
‘Froriepius in animadversiome, quam hnic commen-
tationt adjeclt, omnine in suspicionem vocareteam
spinam bifidam fuisse, quam Labonnius tractaviffet,

b.) Suadentibus Forestio et Heistero, postca
Bellio, ligatura tumoris inprimis illis in casibus
commendata atque peracta est, ubi tumor angusta
basi erat. Neque tamen successus spei favebat,
nam aut inter vehementes convulsiones, aut inter
. syncopen mors aegrotum sustulit (No. 1. pag 398,
No. 32, pag. 474,

c.) Excisio tumoris- ab Sélgérwoodioi An spina
bifida Jumbali infantis sex dierum suscepta est.

i

Tumorem ad basin scalpello resecuit. Post sex-
tam hebdomadem vulneri inducta erat cicatrix at- -
que infans sanitatem recuperavit (No. 32, pag47{).

Amusa fl‘rowbrigil/ns (No. 5. Bd. VL pag. 30.)
ita curabat spinam bifidam cervicalem infantis u-
num dodrantemque annum nati, ut circum  basin
tumoris fllum metallicam circumjiceret, quod qui-
dem ille eousque tantum coércuit, donec levis in-
flammatio cutis efficiebatur. Duodecim horis post
ligatura tam arcte apposita est, ut tumoris cum cor-

Porsfz;{mmunicaﬁo tolleretur; quo facto i\r\nfans in-
Y.
A

[y

quietus fuit, \atq‘ue vehementi febri vexabatur. Poy,
rigebatur infanti calomel et laudanum liquidam.
Quadraginta octo horis praeterlapsis, quum tumor
fuscum eolorem sumpsisset atque sub filo metalli-
co in pus ‘venisset, eundem scalpello deputavit.
Ligatura delabebatur et inflaimmata superficies cer-
nebatur, cujus in media parte foramen efat, ex quo
turbidus lywphaticus humor emanabat. Inflamma-
tione moderata post duodecim dies, per quod tem-
poris spatium etiamnum ex vulnere humor scate-
bat, sanatio manifestabatur. In spina bifida cervi.
cali infantis duorum et semissis annorum, cujus
pollex et digitus index dextrae manus paralysi
'capti erant, infans eodem modo a Trowbrigio cu-
rabatur et sanabatur, atque illis digitis rursus uti
potuit.

d.) Setaceum ab Desaultio et Mattheio com-
mendatum est. Simplex filum, ubi longissima ta-
mori‘s‘ diametrus est, per saccum trahatar. Hac o-
peratione non solum id spectatur, ut fili irritatio-
ne inflammatio provocetur, sed etiam ut humor sen-
sim sensimque tantum effluat, alque a&r prohibea-
tur. Sieboldius, subtili argentea acu ad Pertra]ien-
dum filum utens animadvertehat vehementissimam
irritationem mortiferumque exitum; sed Ghidella
in casn § 15 memporato sanationem effecit.

Quarum. operationum, dico autem ligaturam,
excisionem et setaceum, de commodo sive incom-
modo judicium ut feratur, denuo omnes recordari

velimus finem, qui omnino in curanda spina bifida
operatione constitutus est, tumque ex comparatione
cum efficientiaec modo harum methodorum in utili-
tatem concludendum est. Omnibus his operationig
methodis tumor quidem amovetur atque irritatione
inflammatio producitur, neque tamen ille adhaesi-
" vae inflammationis gradus, qnem sanatio spinae bi-
fidae postulat, sed vehemens dilatata inflammatio;
quam ob rem acres convulsiones, animi deliguia
post operationem factam saepissime repente appa-
rebant, atque morti antecedebant. In paucis illis
casibus, quos memorav:mus, ubi: sanatio sequeba-
tur, saltem nunguam prnetermlttendum erat, quin
aptis remediis inflammatio magis dilatata arceretur,
Tn sententiam igitur 'plurimorum medicorum nobis °
eundum est, qui operationes has acriter potentes
judicant, itaque non cpmniendant; praesertim quum
aliam operationis methodum sciamis, quae memo-
ratis indicationibus multo magis respondet. Fortas-
se setaceum, famquam lenissima harum operatio-
num in iis casibus adhibendum erit, in quibus
punctio compluries sine sperato successu patrata
fuit, quum vulnera mox se cldudant, atqué humor
magis accamuletur.. Ibi irritatio punctionis lenior
videtur esse, qnam ut adhaesivam inflammationem
jnovere, a'tque morbosam v\secretionem tollere pos-
sit, quae res forsan tali conditione setaceo effici
possit. ,

e) Punctio tumoris extra omnem dubitationem
est, qnae secundum theoriam et experientiam ma

xime apta est ad danandam spinam bifidam. Ea..
dem jam dudum hic alicubique non sine prospero
eventu commissa est. Jam Morgagnius mentionem
facit- duarym puncfionum prospere factarum ab
Genga et M. Hoffmanno. Postea rejiciebatur ab
‘Bellio, Boyero, Richtero, aliis atque mortifera ha- .
bebatur eundem in modum, ut ruptura spontanea,
donec tandem recentissimis demum temporibus ab
‘A Coopero, Probartm, A. Bprdacluo, Bozettio ali-
isque cum eventu, qui ad imitationem invitat, per-
acta est. - T ,

Neque ambigitur inter medicos, illam operatio-
- nem pei' se exiguum efficere vulnus, verumtamen exi-
tus quum sacpius infelix et mox letalis esset, po-
tissimum ante oculos positae sunt hae res,» quae '
periculuni in punctione movent: 1.) Laesio medul-
lae spinalis atque excurrentium nctvorum spina-
lium. Haec tamen raro in illis tantum casibus ac-
cidere: potest; ubi aceumulatione’ humoris in canali
centrali - medullae spinalis, i}lavtahtoper'e extende-
batur, ut sicuti filamenta ad interiorem .sacei su-
perliciem dilaberetur. 2.) Introitus aéris in tumo-
rem ideoque irritatio medullae spinalis. Hoc vero
partim evitari, partim, dummodo non omnis humor
simul evacuetﬂl‘, valde coerceri poterit, neque gra-
viora symptomata movebit, Multo gravius autem
est, et suo jure timetur, ne 3.) medulla spinalis
repentina et copiosa’ evacuatione tumoris abunde
sanguine impleatur, unde . vehementes convulsiones
et repentina mors pl‘OflCISClmf“", aut, accedente -e-

tiamsi exigua irritatione traumatica, pcrichlosa in-
flammatio sequittfr. Quae sanguinis nimia conges-
tio adeo gravioris momenti est, si spina bifida cum
bydrocephalo conjuncta est, atque ambae humoris acv
cumulationes inter se invicein nexum ducunt, ita ut
post evacu?tiqnem etiam nimia sanguinis copia in ce-
rebro exoriatur. Hic autem, quod faustum est, mo-
dus evacuationis in arbitrio manu medentis posi- )
tus est, quapropter etiam, si, qua par est, vigilan-
tia res fit, periculum paené vitari potest.

Punctio indicata: est in quavis spina bifida,
quae spem radicalis sanationis admiitit, verumta-
men methodice applicata compressione non sana-
batur.

Tamquam contraindicationes modo illa momen-
ta intelligenda sunt, quae omnino contra radicalem
sanationem perhibentur, sed paralysis |inferiorum
extremitatum (No. 32. pag. 474) aut complicatio
cum hydrocephalo (No. 30. pag 319; No. 24. Bd,
XLIV; Stiick VI. pag. 89) non possunt contraindi-
cationes putari, quum secundum experientiam ope- -
ratione sanpari potuerint.

Differenda est punctio, si tumons m‘ﬂammatlo,
ruptura, febris, graviora nervorum symptomata, ve-
hementer 1mped1tae functiones organorum abdomi-
nis ingrediuntur, usque illa mala aptis remediis
a‘ufugerunt..

. Accomodatissimum est, si operatio fit (No. 32,
pag, 476) per vulgarem acum suendo inservientem
aut per acum, qua utimurad cataractam elidendam,.

Dum infans in latefe cubans ab assistente quo-
dam firme retinetur, aut semel pungitur in tumo-
rem, ubi maxime fluctuat, aut passim nonulla par-
va vulnera' ingeruntur, per quae paullatim scatet
humor, qui plagula aut linteo carpto excipitur. Ne
medulla spinalis punctione violetur, praecipiunt,
acum non altius immitti, nihilominus tamen quovis
casu hac cautione prohibetur, quominus medulla
laedatur, quae interdum maxime extensa est; atque
singulis filis ad tumorem exit, atque cujus indoles
post sectionem demym cognosci potest, nisi for-
san tumor in rarissimis casibus pellucidus conten-
tum suum explorare sinit. Staffordius (No. 5. Bd.
VL. pag. 27), ne aér intret, scalpcllo obliquas punc-
tiones sursum dcorsum fieri jubet, ita ut opercul i
consimile quoddam ecfficiatur. Neque tamen com-
moda videtur haec res, quum sensim cauteque tu-
more evacuando, quod quidem semper fieri maxi-
mopere debet, ne sanguinis mimia congestio exi-
stat, introitus aéris nullius ponderis sit.

Supra ' vulnus punctionis emplastrum adhaesi-
vam inponitur, tumor plagula tegitur, atque haec
fascia circulari, qua simul modicus pressus exhi-
beri potest, firmatur. Quotiescunque tumor se de:
nuo implet, operatio quovis secundo, tertio vel oc-
tavo die repetenda est, donec sanitas evenit, Tali
modo saepenumero necessitas veniebat, ut vicies,

tricies, immo adhuc saepius punctio repeteretur.
3

' Sanationis spes sperantes non frustrabitur, si
id, quod tumori inest, in dies minore copia et
spissins ﬁt,/ coagulatisque floccis intermixtum ap-
paret.

